
1.   Ներածություն 

 

Քաղաքական մասնակցության գաղափարը անկյունաքարային է ժողովրդավարությունում, որը 

կախված է ժողովրդի առավելագույն մասնակցությունից:1 Փոքրամասնության իրավունքները 

լրացուցիչ երաշխիք է այն բանի համար, որպեսզի այս խմբերը հավասարապես օգտվեն այն 

իրավունքներից, որոնք ունի բնակչության մեծամասնությունը: Խորհրդատվական 

մեխանիզմները այն գործիքներից է, որին մարդու իրավունքների միջազգային մեխանիզմներն 

ու պետությունների պրակտիկան ճանաչում է, որպես քաղաքական մասնակցության 

հզորացման կարևոր գործիք: Փաստաթղթի նպատակն է անդրադառնալ խորհրդատվական 

մեխանիզմների շուրջ առկա պրակտիկային, միջազգային չափանիշներին և այս առումով՝ 

Վրաստանի իրականությանը:  

 

Հաճախ ազգային փոքրամասնությունների քաղաքական մասնակցության հարցը քննարկելիս 

գրականությունում առանձնացնում են զարգացման 4 պատմական փուլ2: Առաջին փուլում՝ 

փոքրամասնությունների քաղաքական մասնակցությունը ավելի շատ քննարկվում էր որպես 

այս խմբի ներքին իրավունք, ինչը նշանակում էր, որ նրանք պետք է ունենան որոշ մակարդակի 

մշակութային ինքնավարություն, կամ տարածքային ինքնավարության էլեմենտներ: Երկրորդ 

փուլը ի հայտ եկավ այն ժամանակ, երբ միջազգային չափանիշներում հայտնվեց հետևյալ 

բառերը. 

«Այն աշխարհագրական տարածքում, որտեղ նրանք ապրում են» կամ «այն հարցերում, որոնք 

անմիջականորեն նրանց է վերաբերում»: Սա նշանակում է, որ փոքրամասնությունների 

քաղաքական մասնակցությունը չպետք է սահմանափակվի միայն սեփական մշակույթի կամ 

տարածքային ինքնավարության ինքնակառավարման գործընթացով, այլ, նրանք ունեն իրենց 

դերը հանրային քաղաքականության ձևավորման մեջ ամբողջ երկրի տարածքով, այն հարցերի 

վերաբերյալ, որոնք անմիջականորեն նրանց է վերաբերում:  

 

Քաղաքական մասնակցության զարգացման երրորդ փուլում ի հայտ է գալիս ընկալում, որի 

համաձայն, եթե պետք է տեղի ունենա ազգային փոքրամասնությունների ինտեգրումը, դա 

կպահանջի ոչ միայն իրավական տարածք, որտեղ նրանք գոյություն ունեն և պահպանում են 

իրենց ինքնությունը, այլ դա նրանց համար ենթադրում է «պետության նկատմամբ ընդհանուր  

 
1 Carole Pateman, Participation and Democratic Theory (Cambridge University Press, Cambridge, 1970), 2; Sidney 
Verba, Democracy in America (University of Chicago Press, Chicago, 1972), 1. 
2 Marc Weller, Minority Consultative Mechanisms: Towards Best Practices, European Yearbook of Minority Issues Vol 
7, 2007/8, 425-447. 

սեփականության զգացողության առաջացում», այսինքն՝ զգացում, որ նրանք պետք է 

հավասարապես ներգրավված լինեն բոլոր սոցիալական գործընթացների մեջ:  

 
Քաղաքական մասնակցության գաղափարի զարգացման չորրորդ սերունդը ենթադրում է 

տնեսական և սոցիալական գործընթացներում ինտեգրման անհրաժեշտությունը: Այս 

մոտեցման համաձայն, փոքրամասնությունները չեն կարող կիսել պետության ownership-ը, 

այսինքն «սեփականության զգացումը», և չեն կարող ներգրավվել քաղաքականության մեջ, քանի 

դեռ դրանք ամբողջովին ինտեգրված չեն սոցիալական և մշակութային ոլորտներում: Այլ կերպ 

ասած, եթե նրանք տարանջատված են տնտեսական և սոցիալական ոլորտներից, ապա 

տարանջատված կլինեն նաև քաղաքական ոլորտից: 

 

ՄԱԿ-ի Մարդու իրավունքների գերագույն կոմիսարը նշում է, որ երբ փոքրամասնությունները 

հնարավորություն ունեն օգտագործել իրենց սեփական լեզուն, օգտվել հանրային 

ծառայություններից և մասնակցել այդ երկրի քաղաքական և տնտեսական կյանքին, միայն այդ 

դեպքում են նրանք հասնում այն իրավիճակին, որը մեծամասնության անդամներին շնորհված է 

բնականորեն:3 Այս առումով, փոքրամասնությունների հետ կանոնավոր և ինստիտուցիոնալ 

երկխոսությունը հատկապես կարևոր է, որպեսզի փոքրամասնությունների կարիքները 

առավելագույն կերպով հաշվի առնվեն քաղաքականության ձևավորման գործում, նպաստելով 

կարողությունների զարգացմանը և համայնքների միջև վստահության կառուցմանը: 

Եվրոպայի Խորհրդի Շրջանակային կոնվենցիան անդամ պետություններին պարտավորեցնում է 

ստեղծել համապատասխան պայմաններ փոքրամասնությունների արդյունավետ 

մասնակցության համար: Կոնվենցիան չի հստակեցնում, թե ինչ է նշանակում 

համապատասխան պայմաններ, չնայած պարզաբանման մեջ նշվում է, որ 15-րդ հոդվածը 

նպատակ ունի խթանել էթնիկ փոքրամասնության և մեծամասնության իրական 

հավասարությունը:4 Հենց նման համապատասխան պայմաններ ստեղծելու համար, 

բացատրական թերթիկում քննարկում է մի քանի տարբերակ.  

 

O Խորհրդակցություններ փոքրամասնությունների ներկայացուցիչների հետ 

համապատասխան ընթացակարգերի միջոցով, մասնավորապես, ներկայացուցչական 

հաստատությունների միջոցով, որտեղ կողմերը կատարում են վարչական կամ 

օրենսդրական գործառույթներ, 

o Ազգային փոքրամասնությունների ներգրավումը փոքրամասնությունների վրա ազդող 

ազգային կամ տարածաշրջանային զարգացման ծրագրերի պատրաստման, 

իրականացման և գնահատման մեջ, 

o Հետազոտությունների անցկացում՝ փոքրամասնությունների վրա ծրագրված 

նախագծերի ազդեցությունը գնահատելու համար, 

o Փոքրամասնությունների արդյունավետ մասնակցությունը որոշումների կայացման 

գործընթացում և ընտրովի հաստատություններում՝ ազգային և տեղական 

մակարդակներում,  

o Տեղական ինքնակառավարման ապակենտրոնացված ձևեր: 
 

3 UN Office of the High Commissioner for Human Rights, 1998, p.2. 
4 շրջանակային կոնվենցիայի բացատրական թերթիկ, պարագրաֆ  80. Տե՛ս: 

https://rm.coe.int/CoERMPublicCommonSearchServices/DisplayDCTMContent?documentId=09000016800c10cf 

https://rm.coe.int/CoERMPublicCommonSearchServices/DisplayDCTMContent?documentId=09000016800c10cf

Կոմիտեն նշում է, որ խորհրդատվական մեխանիզմները որոշումների կայացման 

գործընթացում փոքրամասնությունների մասնակցության ապահովման համար հանդիսանում է 

լրացուցիչ ճանապարհ: Նմանատիպ մեխանիզմներ հատկապես անհրաժեշտ է այն ժամանակ, 

երբ երկրում գույություն չունի փոքրամասնությունների խորհրդարանական մակարդակում, 

կամ այլ ընտրովի համակարգում մասնակցության մեխանիզմներ, իսկ փոքրամասնությունների 

արդյունավետ մասնակցության և քաղաքական կյանքում ներգրավվածության առումով կարևոր 

թերություններ կան:  

 
ԵԱՀԿ Գերագույն Կոմիսարիատը Լունդի հանձնարարականներում նշում է, որ պետությունները 

համապատասխան ինստիտուցիոնալ շրջանակներում պետք է ստեղծեն խորհրդատվական 

մարմիններ, որպես կառավարական մարմինների և ազգային փոքրամասնությունների միջև 

երկխոսության ուղիներ: Նմանատիպ մարմինները կարող են ներառել նաև հատուկ 

նշանակության կոմիտետներ, որոնք քննարկում են այնպիսի հարցեր, ինչպիսիք են 

ապաստանը, հողը, կրթությունը, լեզուն և մշակույթը:5 

 
 

2. Խորհրդատվական մեխանիզմների մոդելներն ու կառուցվածքը 

 
Գույություն ունի խորհրդատվական մեխանիզմների 4 մոդել, որոնք տարբեր երկրների 

պրակտիկայի և փորձի ֆոնին հաճախ բաժանվում են գրականությունում.  

 

1. Համատեղ որոշման մեխանիզմներ 

2.  Խորհրդատվական մեխանիզմներ  

3.  Համակարգող մեխանիզմներ  

4. Փոքրամասնությունների ինքնակառավարման մեխանիզմներ 

 
1) Համատեղ որոշման մեխանիզմներ 

 
Համատեղ որոշումների մեխանիզմը վերաբերում է այն հաստատություններին, որտեղ 

խորհրդատվական մեխանիզմները ինտեգրված են գործադիր իշխանության և/կամ 

օրենսդրական կառույցներում:6 Ընդհանուր առմամբ, այս դեպքերում, փոքրամասնությունների 

խորհրդատվական խորհուրդները ունեն իրավասություն ներկայացնել սեփական կարծիքը այն 

օրենսդրական նախաձեռնությունների հետ կապված, որոնք փոքրամասնությունների համար 

հատուկ հետաքրքրության առարկա են հանդիսանում: Երբ օրենսդրությունը չի ընդունվում 

առանց նման խորհրդատվություններ անցնելու, կարող ենք խոսել համատեղ որոշման փափուկ 

ձևերի մասին:7 Համատեղ որոշման ավելի ուժեղ ձև կարելի է համարել այն դեպքը, երբ 

փոքրամասնությունների խորհրդատվական խորհուրդները կարող են վետո դնել որոշակի 

որոշման վրա, կամ ներկայացնել օրենսդրական նախաձեռնություն:  
 

5 Լունդի ռեկոմենդացիաներ 1999, պարագրաֆ 12. 
6 COE COMMITTEE OF EXPERTS ON ISSUES RELATING TO THE PROTECTION OF NATIONAL MINORITIES 

(DH-MIN) DH-MIN HANDBOOK ON MINORITY CONSULTATIVE MECHANISMS, DH-MIN(2006)012, para 
11. 
7 Marc Weller, pg 430. 

Բացի այդ, հնարավոր է, փոքրամասնությունների խորհրդատվական խորհուրդները իրենք 

լինեն որոշումներ ընդունելու իրավասությամբ ապահովված: Սա տեղի է ունենում այն 

իրավիճակներում, երբ խորհրդատվական խորհուրդներն իրենք ունեն հատուկ ֆինանսավորում 

և ծրագիր, ճիշտ է կենտրոնական իշխանության կողմից սահմանված շրջանակով, սակայն 

դրանց կատարման վերաբերյալ որոշումներն ընդունում է խորհուրդը:  

 
2) Խորհրդատվական մեխանիզմներ 

Գործնականում ներդրվել են խորհրդատվական մեխանիզմների մի քանի մոդելներ. 

- Առաջին մոդելի համաձայն, խորհրդատվական խորհուրդները հիմնականում 

ինքնակազմակերպված են, կազմված են փոքրամասնություններին ներկայացնող 

կազմակերպություններից և փորձում են խորհրդարանին և կառավարությանը 

ներկայացնել իրենց համայնքի շահերն ու կարիքները: Այս խորհուրդները իրենք են 

որոշում խորհրդատվական խորհրդի մոդելը, անդամներին, աշխատանքային մեթոդներն 

ու գործողությունները: Նրանք կարող են նաև կատարել համայնքի ներքին 

մոբիլիզացման գործառույթը:  

 
Առաջին մոդելի ենթախումբը ներառում է նաև խորհուրդներ, որոնք ձևավորում  են 

կոնկրետ էթնիկ խմբեր, այսինքն՝ ազգամիջյան կազմ չունեն: Դրանք հիմնականում 

միավորում են տարբեր ներկայացուցչական կազմակերպություններ, որոնք աշխատում 

են մեկ էթնիկ խմբի շուրջ: Նրանք կարող են անմիջական կապ ունենալ կառավարության 

հետ, սակայն կարող են նաև նշանակել ներկայացուցիչ, որը կլինի խորհրդատվական 

խորհրդի անդամ, որտեղ ներառված են նաև այլ էթնիկ խմբերի ներկայացուցիչներ: 

 
- Խորհրդատվական խորհուրդների երկրորդ մոդելում կառավարական և էթնիկ 

փոքրամասնությունների ներկայացուցիչները գտնվում են մեկ տարածքում, ինչը թույլ է 

տալիս փոքրամասնություններին անմիջական կապ ունենալ պետական 

բարձրաստիճան պաշտոնյաների հետ: Նման խորհրդատվական խորհուրդները 

սովորաբար գոյություն ունեն նախագահի կամ վարչապետի աշխատակազմին կից, կամ 

կարող է լինել առանձին նախարարություն կամ փոքրամասնությունների խնդիրների 

համակարգող այլ գերատեսչություն: 

-   Երրորդ մոդելը ենթադրում է, որ խորհրդատվական խորհրդի մեջ ներառված են նաև 

նախարարներ և պետական գերատեսչությունների ներկայացուցիչներ: Խորհուրդը բաց է 

փոքրամասնությունների ներկայացուցիչների համար, չնայած, որպես կանոն, 

գործնականում այս մոդելը չի աշխատում և համակարգման մեխանիզմը ավելի շատ 

նման է կառավարության մակարդակում գործող, քան իրական խորհրդատվական 

կառույցի: 

- Բացի այդ, կա նաև կառավարական ճյուղերի հետ կապ հաստատելու գրասենյակների 

պրակտիկա, ինչպես դա ունեն, օրինակ, Դանիայում ապրող գերմանացի 

փոքրամասնությունները: Կառավարական բարձր մակարդակով ուղիղ կապի 

գրասենյակը թույլ է տալիս գերմանացի փոքրամասնություններին անմիջական 

ազդեցություն ունենալ որոշումների վրա: 

 

3) Համակարգող մեխանիզմներ 

Համակարգող մեխանիզմները ուղիղ իմաստով խորհրդատվական նշանակության չեն, այն 

միավորում է տարբեր նախարարությունների ներկայացուցիչների, որպեսզի համակարգված 

վարեն ինտեգրման քաղաքականություն: Երբեմն այս համակարգող խորհուրդները 

տեղեկություն են ներկայացնում քաղաքացիական հատվածին և փոքրամասնություններին 

ներկայացնող կազմակերպություններին, անցնացնում են խորհրդատվական աշխատանքային 

հանդիպումներ: Խորհրդատվական կոմիտեի կարծիքով, նման մեխանիզմները դասական 

իմաստով խորհրդատվական մեխանիզմներ չեն, քանի որ այս մարմնի ներքո գտնվող 

փոքրամասնությունները չեն կարող ազդել որոշումների վրա: 

 
4) Փոքրամասնությունների ինքնակառավարման մեխանիզմները 

 

Նման մեխանիզմների միջոցով փոքրամասնություններին հնարավորություն է տրվում 

վերահսկել և որոշումներ կայացնել իրենց խմբերի ներքին գործերի վերաբերյալ: Այսպիսով, 

փոքրամասնությունները կարող են ֆունկցիոնալ կամ մշակութային ինքնավարություն ձեռք 

բերել ազգային, տարածաշրջանային կամ տեղական մակարդակներում: Նման դեպքերում 

ազգային խորհուրդները գործում են որպես գործադիր մարմին կոնկրետ մշակութային 

ինքնավարության մեջ: Նման օրինակ է Ֆինլանդիայում այսպես կոչված Sami խորհրդարանը, որը 

ինքն է որոշում, թե ինչպես են բաշխվելու կենտրոնական բյուջեից հատկացված միջոցները Sami 

փոքրամասնությունների համար: Ընդհանուր առմամբ, այս պրակտիկային հետևում են շատ 

երկրներ և աջակցում են որպես «ազգային մշակութային ինքնավարություններ»: 

 

Բացի Ֆինլանդիայից, փոքրամասնությունների ինքնակառավարման փորձ կա Շվեդիայում և 

Նորվեգիայում, ինչպես նաև Էստոնիայում և Հունգարիայում և նախկին Հարավսլավիայի մի շարք 

պետություններում՝ Խորվաթիայում, Սերբիայում և Սլովենիայում: Այս դեպքերում գրանցված 

փոքրամասնությունները քվեարկում են իրենց ներկայացուցչի օգտին, որը կազմում է 

փոքրամասնությունների խորհրդարան: Նման խորհրդարանները, հիմնականում, չունեն շատ 

մեծ քաղաքական լիազորություն, սակայն դրանք կարևոր խորհրդատվական մեխանիզմ են այդ 

տարածքային միավորի փոքրամասնությունների մշակույթի, լեզվի, սոցիալական կամ 

տնտեսական հարցերի վերաբերյալ խորհրդատվություն տրամադրելու համար: 

 

Խորհրդատվական մեխանիզմների գործողությունների տարածքն ու բաշխման պրակտիկան 

տարբեր է:8 Այս մեխանիզմները կարող են բազմաշերտ լինել, բաժանված կենտրոնական կամ 

տեղական իշխանության մակարդակով, ինչպես նաև կարող են լինել թեմատիկ, օրինակ՝ 

հարմարեցված կրթության, մշակույթի կամ այլ թեմաների: Բացի այդ, փոքրամասնությունների 

կոնկրետ խմբի համար կարող է լինել առանձին խորհրդատվական մեխանիզմ, եթե այս խումբը 

տարբերվում է մյուս խմբերից իր խոցելիությամբ, կարիքներով և հատուկ միջոցառումների 

անհրաժեշտությամբ: Օրինակ, նման խորհրդատվական մեխանիզմներ գոյություն ունեն 

գնչուական էթնիկ խմբերի համար: Ինչպես նաև Գերմանիայում, խորհրդարանի և գործադիր 

իշխանության մակարդակում, կան հատուկ խորհրդատվական մեխանիզմներ սերբերի (Sorbs) , 

ֆրիզացիների (Frisians) և դանիացիների (Danes) էթնիկ խմբերի համար: 

 
 

8 Marc Waller, at 434. 

Խորհրդատվական մեխանիզմների մեծ մասը կապված է գործադիր իշխանության հետ:9 Մյուս 

կողմից, ազգությունների կլոր սեղանը (Roundtable of Nationalities) Էստոնիայում և համայնքների 

խորհրդատվական խորհուրդը Կոսովոյում գործում են նախագահի աշխատակազմի ներքո: 

Բացի այդ, մեխանիզմներ կարող են ստեղծվել ինչպես տարածաշրջանային, այնպես էլ 

տեղական մակարդակներում, որոնք շատ դեպքերում համայնքի հետ աշխատելու ավելի 

կարևոր գործիքներ են:10 

Խորհրդատվական մեխանիզմների գործադիր կամ խորհրդարանական կառույցի տակ 

ներառելը ակնհայտորեն չի նշանակում, որ քաղաքական գործընթացում մասնակցության 

ամրապնդման համար այլ միջոց չկա:  

Շրջանակային կոնվենցիայի Խորհրդատվական կոմիտեի քննադատությունը հիմնականում 

ուղղված է այդ խորհրդատվական մեխանիզմների գործողությունների շրջանակի 

սահմանափակմանը միայն մշակութային միջողառումների հետ կապված ֆինանսների 

բաշխման հարցերով (Ավստրիա, 2011) կամ մշակութային նախագծերի կառավարմամբ 

(Էստոնիա 2011, Մոլդովա 2009, Ռուսաստան 2011): Կոմիտեն նշում է, որ խորհրդատվական 

մեխանիզմների աշխատանքը չպետք է սահմանափակվի միայն մշակութային ասպեկտներով: 

2.1. Խորհրդատվական մեխանիզմների իրավական երաշխիքները 

 

Խորհրդատվական մեխանիզմները պետք է ունենան որոշակի իրավական կարգավիճակ, 

որպեսզի դրա արդյունավետ գործունեության, կառուցվածքի, կազմի և շրջանակի վերաբերյալ 

որևէ հարց կամ խոչընդոտ գոյություն չունենա: Նման մեխանիզմների արդյունավետ և կայուն 

գործունեությունն ապահովելու համար, Շրջանակային կոնվենցիայի խորհրդատվական 

կոմիտեն կոչ է անում պետություններին ստեղծել նմանատիպ մեխանիզմների իրավական 

սուբյեկտություն` որոշել դրա ինստիտուցիոնալ դիրքը, կանոնավոր և մշտական գործառույթներ 

սահմանել համապատասխան օրենքներում:11 Ռումինիայում նման կերպ ձևավորված ազգային 

փոքրամասնությունների խորհուրդը՝ կառավարությանն առընթեր խորհրդատվական 

մեխանիզմը, որը ստեղծվել է 2001 թվականին, միավորում է կառավարության ենթակա տարբեր 

գործադիր կառույցներ: 

 

Հունգարիայի սահմանադրությունը նաև երաշխավորում է փոքրամասնությունների կոլեկտիվ 

ներկայացուցչությունը և փոքրամասնությունների մասին ակտում սահմանում է  

համապատասխան պահանջներ: Դաշնային պետություններում, օրինակ, Գերմանիայում, այն 

շրջանների հիմնական օրենքներում, որտեղ ապրում են փոքրամասնությունները, 

նախատեսված են նմանատիպ իրավական մեխանիզմներ:  

 

FCNM Խորհրդատվական կոմիտեն նշում է, որ իրավաբանական մակարդակով 

խորհրդատվական մեխանիզմների մասին գրառումները ոչ միայն ցանկալի, այլև անհրաժեշտ  
 

9 As it is the case, for instance, in Albania, Austria, Bosnia, Bulgaria, Czech Republic, Denmark, Estonia, Germany, 
Hungary, Ireland, Moldova, Norway, Poland, Portugal, Russia, Slovakia, Slovenia, Spain, and Ukraine. 
10 For instance, in Bulgaria, Croatia, Czech Republic, Finland, Germany, Hungary, Russia, Serbia, Spain, and Switzerland. 
11 Marc Weller, pg 435:

են խորհրդատվության գործընթացի արդյունավետությանն ու լրջությանը հասնելու համար:12 

Կոմիտեն բազմիցս քննադատել է փոքրամասնությունների համար խորհրդատվական 

մեխանիզմների բացակայությունը կամ դրանց օրենսդրության կարգավորման պակասը 

(Հայաստան, Ադրբեջան, Բոսնիա և Հերցեգովինա): 

 
Մանդատ 

 

Ըստ Լունդի հանձնարարականների, խորհրդատվական մարմինների մանդատը պետք է 

ներառի որոշումներ կայացնող մարմիններին համապատասխան հարցեր բարձրացնելու 

լիազորություններ, ինչպես նաև առաջարկություններ կամ օրենսդրական նախաձեռնություններ 

առաջարկելու, կառավարությանը փոքրամասնությունների խմբերի զարգացման վերաբերյալ 

տեսլական առաջարկելու կարողություններ և այլն: Խորհրդատվական խորհուրդների 

հիմնական խնդիրն է ազդել որոշումների կայացման գործընթացի վրա, որոնք ուղղակիորեն 

կամ անուղղակիորեն ազդում են փոքրամասնությունների խմբերի բարեկեցության վրա: Այդ 

թվում, ազգային փոքրամասնությունները խորհրդատվական մեխանիզմների միջոցով կարող են 

ներգրավվել պետական կարևոր ծրագրերի պլանավորման և իրականացման մեջ, ինչպիսիք են 

օրինակ կրթությունը, առողջապահական ծրագրերը, սոցիալական պաշտպանության հետ 

կապված հարցերը և մշակութային ուղղությամբ որոշումների կայացման գործընթացները:  

 

Բացի այդ, խորհրդատվական մարմինները կարող են մանդատ ունենալ` կազմակերպելու և 

մոբիլիզացնելու ազգային փոքրամասնությունների խմբերը, ամրապնդելու նրանց 

կարողությունները, պահանջելու տեղեկություն/վիճակագրություն պետական մարմիններից և 

ապահովելու, որ նրանց շահերը համակարգված լինեն և ներկայացվեն պետական 

գերատեսչություններին: 

Խորհրդատվական մարմինների մանդատի մեկ այլ  առանձնահատկությունն այն է, որ նրանք 

կարող են կապ հաստատել միջազգային կազմակերպությունների հետ, կարող են մասնակցել 

միջազգային չափանիշների ձևավորմանը և փոքրամասնությունների իրավունքների 

միջազգային հաշվետվությանը: 

Հիմնադրումը և կազմը 
 

Ըստ Լունդի հանձնարարականների, խորհրդատվական մարմինների կազմը պետք է արտացոլի 

դրա ընդհանուր նպատակները և նպաստի փոքրամասնությունների շահերի արդյունավետ 

հաղորդակցմանը:13 Բացի այդ, Մոլդովային ուղղված իր առաջարկության մեջ խորհրդատուների 

կոմիտեն նշում է, որ խորհրդատվական խորհուրդները պետք է ուշադրություն դարձնեն 

մասնակիցների «ներգրավվածությանն» ու «ներկայացուցչությանը»: 14 

 
Փոքրամասնությունների և կառավարության ներկայացուցիչների հավասարակշռությունը 

պետք է պահպանվի ըստ խորհրդատվական մեխանիզմի տեսակի: Պարզ է, որ այնպիսի 

մեխանիզմների մեջ, որոնք միավորում են միայն փոքրամասնության ներկայացուցիչներին, 

 
12 Marc Weller, pg 436. 
13 Marc Weller, pg 439. 
14 First opinion on Moldova, para. 88. 

պետական պաշտոնյաները գործնականում ներգրավված չեն, օրինակ՝ փոքրամասնությունների 

ինքնակառավարման մարմիններում, ինչպիսին է Sami-ն խորհրդարանում: 

 
Խորհրդատվական մեխանիզմներում/խորհուրդներում, որոնք ներառում են ինչպես պետության, 

այնպես էլ փոքրամասնությունների կազմակերպությունների ներկայացուցիչներին, լավագույն 

փորձը ցույց է տալիս, որ փոքրամասնությունների ներկայացուցիչները պետք է լինեն 

մեծամասնություն, կամ, նվազագույնը, հավասար քանակով պետք է լինեն ներկայացված:15 

 
Նման անհրաժեշտություն ի հայտ եկավ, օրինակ՝ FCNM Խորհրդատվական կոմիտեի կողմից 

Գերմանիայի երկրորդ պետական զեկույցի քննարկման ժամանակ: Ըստ Գերմանիայի, 

սերբական համայնքի ներկայացուցիչները սերբերի խորհրդատվական խորհրդում 

փոքրամասնություն էին կազմում, համեմատած պետության ներկայացուցիչների հետ: 

Հետևաբար, սերբ փոքրամասնության ներկայացուցիչները չէին կարող վետո դնել 

խորհրդատվական խորհրդի որոշումների վրա, քանի որ խորհրդի որոշումներ կայացնելու 

իրավասությունը ֆինանսավորման ուղղությամբ էր: Պետական որոշման համաձայն, նման 

հարցերի վրա վետո դնելու իրավունքը չէր կարող տրվել փոքրամասնության 

ներկայացուցիչներին: Խորհրդատվական եզրակացության մեջ նշվում է, որ նման դեպքերը 

կանխելու համար անհրաժեշտ է, որ խորհրդի փոքրամասնությունների անդամները 

կառավարության ներկայացուցիչների հետ միասին ունենան կամ մեծամասնություն կամ վետո 

դնելու իրավունք: Հակառակ դեպքում փոքրամասնությունները իրական ազդեցություն չեն 

ունենա որոշումների կայացման գործընթացի վրա:16 Խորհրդատվական խորհուրդը նույն 

առաջարկությունն ուներ Սլովակիայի հանդեպ և ի վերջո Սլովակիայի ազգային 

փոքրամասնությունների և էթնիկ խմբերի խորհրդում 18-ից 15 անդամը ազգային 

փոքրամասնության ներկայացուցիչ ընդգրկվեց: Նման միջոցներ ձեռնարկեց նաև Չեխիան: 

 

Պետությունները չեն սահմանում օրենքով սահմանված լիմիտներ, որոնց սահմաններից դուրս 

փոքրամասնությունների անդամների ներգրավվածությունը խորհրդակցական մեխանիզմների 

մեջ անթույլատրելի է, սակայն գործնականում որոշ փոքրամասնությունների խմբեր 

մասնակցության հրավեր չեն ստանում: Խորհրդատվական խորհուրդը մշտապես կոչ է անում 

պետություններին ապահովել լիարժեք և համապարփակ ներկայացուցչություն 

փոքրամասնությունների բոլոր խմբերի անդամների համար, անկախ նրանից՝ պետությունը 

նրանց որպես փոքրամասնություն ճանաչում է, թե ոչ: 

 

Խորհրդատվական խորհուրդներում փոքրամասնությունների ներկայացուցիչները պետք է 

ընտրվեն ժողովրդավարական ճանապարհով, որպեսզի փոքրամասնությունների 

ասոցիացիաները հավասարապես կարողանան թափանցիկ ձևով ընտրվել որպես խորհրդի 

անդամ: 

Խորհրդատվական մարմիններին անդամակցությունը կարող է լինել բաց կամ ֆիքսված, 

երկուսն էլ ունեն իրենց առավելություններն ու դժվարությունները՝ կապված այս մարմնի 

ներկայացուցչության հետ: Բաց անդամակցությունը կարող է կապված լինել գրանցված շատ 

անդամների հետ, ինչը ավելի շատ հիմքեր է ստեղծում փոխադարձ լարվածության համար և  
 

15 Marc Weller, pg 439. 
16 Germany, second state report, para. 805. 

առաջացնում լեգիտիմացիայի հետ կապված հարցեր, թե ով կարող է խոսել նրա համայնքի 

անունից: Պետական մարմինները սովորաբար նախընտրում են այնպիսի անդամների հետ 

համագործակցել, որոնք առանձնանում են ավելի քիչ քննադատությամբ: Մյուս կողմից, 

ֆիքսված անդամակցությունը ազդեցիկ անձանց խորհրդատվական մեխանիզմներից դուրս 

թողնելու ռիսկեր է առաջացնում: Ոչ ժողովրդավարական, փոքրամասնության համայնքի հետ 

առանց համապատասխան խորհրդատվության խորհրդի անդամներ նշանակելու պատճառով, 

խորհրդատվական կոմիտեն իր առաջին խորհրդատվական եզրակացության մեջ քննադատեց 

Լիտվային:17 

Որոշ դեպքերում փոքրամասնությունների խորհրդատվական խորհուրդներին մասնակցության 

համար պետություններն իրենք են ընտրում և, հետևաբար, սահմանում են չափորոշիչներ, թե որ 

ներկայացուցիչները պետք է ներգրավվի խորհրդի աշխատանքներին, օրինակ՝ նման 

չափորոշիչներ է  սահմանել Ֆինլանդիայում էթնիկ հարաբերությունների խորհրդատվական 

խորհրդը. 

- Համապատասխան համայնք ներկայացնելու ունակություն 

- Այն խմբի քանակը, որը ներկայացնում է փոքրամասնությունների այս կազմակերպությունը 

- Խորհրդի մանդատի հետ կապված գիտելիքներ 

- Այն խմբի բացառման ռիսկերը, որին ներկայացնում է այս կազմակերպությունը/ասոցիացիան 

- Կազմակերպչական հմտություններ: 

Այն դեպքերում, երբ հնարավոր չէ բոլոր փոքրամասնությունների խմբերի 

ներկայացուցչությունը, Կոմիտեն կոչ է անում պետություններին ռոտացիոն կարգով 

ներկայացնել ներկայացուցչությունը (Կոմիտեի կողմից նման առաջարկ է արվել Մեծ 

Բրիտանիայի դեպքում): Բացի այդ, մասնակցության բարձրացման մեկ այլ եղանակ է նաև 

խորհրդատվական հիմնական մեխանիզմից բացի թեմատիկ աշխատանքային խմբերի 

ստեղծումը, որոնք թեմատիկորեն կներգրավեն հատուկ մարտահրավերներ ունեցող խմբեր և 

ներկայացուցիչներ: 18 

Պետական մարմինների և փոքրամասնությունների միջև ուղղակի երկխոսությունն 

ապահովելու համար խորհրդատվական մեխանիզմը պետք է բաղկացած լինի կառավարության 

և փոքրամասնությունների ներկայացուցիչներից: Խորհրդատվական կոմիտեն հորդորում է 

իշխանություններին, որպեսզի պաշտոնական անձինք չզբաղեցնեն գերիշխող դիրքեր: 

Փոքրամասնությունների պաշտոնները պետք է լրացվեն կամ ընտրությամբ, կամ նշանակմամբ: 

Շատ դեպքերում փոքրամասնության անդամները այն անձանց են առաջադրում որպես 

խորհրդի անդամ, որոնց հետագայում կառավարությունն է նշանակում: 

Խորհրդատվական մեխանիզմների արդյունավետությունը ստուգելու համար առանձնանում են 

մի քանի հիմնական առանձնահատկություններ: Եթե խորհրդատվական մեխանիզմն ունի այդ 

գործառույթներն ու հմտությունները, ապա այն կարելի է համարել արդյունավետ: 

 

Օրակարգի ստեղծում 

 

Խորհրդատվական մարմինները տարբերվում են իրենց պրոակտիվ կամ ռեակտիվ 

հատկություններով: Որոշ երկրներում  նմանատիպ մարմիններն ունեն միայն   
 

17 First opinion Lithuania, para. 79 
18 UK, ACFC/OP/II(2007) 003 para. 243. 

խորհրդատվական և խորհրդանշական գործառույթ, ինչը նշանակում է, որ նրանք 

պատասխանում են միայն առաջարկներին և զեկույցներին, որոնք կառավարությունը 

ներկայացնում է նրանց (օրինակ՝ Իսպանիայում): Սակայն, կան ավելի արդյունավետ 

մեխանիզմներ, երբ օրակարգը հիմնված է անդամների միջև խորհրդատվության և 

համաձայնության վրա, և որտեղ նրանք կարող են հարցեր բարձրացնել, պատրաստել 

առաջարկություններ և վերահսկել դրանք: Ի հակադրություն սրան, կան նաև դեպքեր, երբ 

խորհրդատվական մարմինները իրենք են սահմանում իրենց օրակարգը (Լիտվա), իսկ 

փոքրամասնությունների անդամները հնարավորություն ունեն կարծիք հայտնել կամ 

առաջարկություններ ներկայացնել (Լեհաստան): Վերջինս նաև ենթադրում է քաղաքացիական 

հասարակության առանձին անդամների կողմից խորհրդատվական մեխանիզմներին 

պահանջներ ներկայացնելը (Բուլղարիա): 

 
Թափանցիկություն և բացություն 

 

Խորհրդատվական մարմնի, կանոնակարգերի, քաղաքականության հիմնական փաստաթղթի, 

անդամների, հանդիպումների օրակարգի և առաջընթացի վերաբերյալ հիմնական 

տեղեկատվությունը պետք է բաց լինի հասարակության անդամների համար: Խորհուրդը պետք 

է տարեկան հաշվետվություն ներկայացնի իր գործունեության վերաբերյալ: 

 
Գործողությունների արդյունավետություն ու հետևողականություն 

 

Երկխոսությունը պետք է ինստիտուցիոնալ և կանոնավոր լինի, հանդիպումները պետք է լինեն 

հաճախակի, և դրանց միջև չպետք է լինի երկարատև ձախողումներ: Անդամների հաճախակի և 

անկանոն փոփոխականությունը նույնպես քննադատության առարկա է: Խորհրդատվական 

մեխանիզմները պետք է ունենան համապատասխան ռեսուրսներ և ենթակառուցվածք: 

Խորհրդատվական կոմիտեն հաճախ քննադատում է խորհրդակցական մեխանիզմները, որոնց 

հանդիպումները հազվադեպ են և որտեղ չկա փոքրամասնությունների համար կարևոր 

հարցերի շուրջ մշտական երկխոսության մեխանիզմ:19 

 
 

Գործունեության համար անհրաժեշտ ռեսուրսներ 
 

Համապատասխան ռեսուրսները, ըստ Լունդի առաջարկությունների, կարևոր դեր ունեն 

խորհրդատվական խորհուրդների արդյունավետ գործունեության գործում: Կարծիք կա, որ 

պետության կողմից հատուկ խորհրդատվական մեխանիզմների ֆինանսավորումը կարող է 

նվազեցնել այդ մեխանիզմների անկախությունը: Պետությունները դրական պարտավորություն 

ունեն ֆինանսական միջոցներ տրամադրել փոքրամասնությունների խորհրդատվական 

խորհուրդներին՝ հասարակական կյանքում նրանց ներգրավվածությանը սատարելու համար: 

Խորհրդատվական խորհուրդներին ֆինանսավորումը պետք է տրամադրվի անվերապահորեն, 

ինչը ենթադրում է նաև նրանց լիարժեք անկախությունը: 

 

 

 
 

19 First opinion on Ukraine, para. 72. 

Խորհրդատվական խորհուրդների ֆինանսավորումը անհրաժեշտ է երեք հիմնական նպատակի 

համար. 1) տեխնիկական աջակցություն՝ խորհուրդների արդյունավետ գործունեությունն 

ապահովելու համար, կանոնավոր նիստեր և այլն. 2) իրականացնել նախագծեր և 

գործողություններ. 3) խորհրդատվական խորհուրդների միջոցով աջակցել 

փոքրամասնությունների խմբերին և ասոցիացիաներին: 

 

3. Միջազգային փորձ 

 
Միջազգային փորձը բազմակողմանի է փոքրամասնությունների քաղաքական մասնակցության 

ամրապնդման տեսանկյունից: Այս փորձը, ինչպես լավագույն, այնպես էլ բացասական առումով, 

կարելի է հաշվի առնել ավելի լավ համակարգ ներդնելու համար: 

 
Եվրոպայի Խորհրդի Շրջանակային կոնվենցիայի անդամ պետությունների պրակտիկայում 

փոքրամասնությունների խորհրդատվության մեխանիզմների վերաբերյալ կանոնակարգերի 

հազվադեպության ընդհանուր միտում է նկատվում: Հետևաբար, նրանք չեն կարող ստեղծել 

մասնագիտացված, ուղիղ և ինստիտուցիոնալացված խորհրդատվական կառույցներ: FCNM 

Խորհրդատվական կոմիտեն, Շրջանակային կոնվենցիայի կատարման վերահսկման ժամանակ, 

հաճախ էր նշում պետությունների կողմից լուրջ խախտումների մասին, ինչպիսիք են 

խորհրդատվական մեխանիզմների անդամների ընտրության անորոշ գործընթացը, 

թափանցիկության և լեգիտիմության բացակայությունը, արտաքին կարծիքների զտումը, 

դիսֆունկցիան, հանդիպումների անկանոնությունը, գործողությունների 

անհամապատասխանությունը և ֆինանսական աջակցության բացակայությունը:20 Այս 

մեխանիզմներին, սովորաբար, պետությունները լուրջ չեն ընդունում, սակայն, առանց 

իշխանության ներգրավման և համագործակցության, խորհրդատվության մեխանիզմներն 

անարդյունավետ են և պետության համար միայն ֆասադ են ստեղծում փոքրամասնությունների 

պաշտպանության ռեժիմի առկայության առումով:21 

 

Գերմանիայի ԴՀ-ն մունիցիպալիտետների օրենսդրությամբ է նախատեսված քաղաքացիների 

մասնակցության ընթացակարգերը: Այդ թվում են այնպիսի գործիքներ, ինչպիսիք են 

քաղաքացիների պահանջը (Bürgerbegehren) և քաղաքացիների որոշումը (Bürgerentscheid). 

Քաղաքացիներն իրավունք ունեն դիմում ներկայացնել պահանջով, որ որոշ հարցի վերաբերյալ 

իրենք են ցանկանում որոշում կայացնել: Քաղաքացիների որոշումը տեղական 

քաղաքականության համար կարևոր հարցի քվեարկության արդյունք է, այս ընթացակարգի 

մասնավոր դեպքը: «Քաղաքային խորհրդի պահանջ» (Ratsbegehren), երբ, ընդհակառակը, 

քաղաքային խորհուրդը կարծում է, որ քաղաքացիները պետք է քվեարկեն որոշակի հարցի 

շուրջ, և որոշումը պետք է կայացվի այդպես: 

 

Բացի այդ, կենտրոնական մակարդակում Գերմանիայում գոյություն ունի 

փոքրամասնությունների խորհուրդ, որը գործում է Ներքին գործերի նախարարության 

ենթակայության տակ: Այն բաղկացած է չորս ազգային փոքրամասնություններից, որոնք 

Գերմանիայում ճանաչվել են որպես փոքրամասնություններ` դանիացիները, ֆրիզացիները, 
 

20 ECMI handbook, Compiliation of lectures, Participation of Minorities in Public Life pg 56. 
21 ibid. 

սինտիներն ու գնչուները: Խորհրդի գլխավոր խնդիրն է Գերմանիայի հիմնական օրենքներում 

ներառել փոքրամասնությունների պաշտպանության համապատասխան նորմերը, ինչպես նաև 

խթանել փոքրամասնությունների շահերը՝ ներկայացնելով դաշնային կառավարությանը և 

խորհրդարանին: 

1993 թվականից Էստոնիայում գործում է ազգային փոքրամասնությունների նախագահական 

կլոր սեղան: Դրա ստեղծման հիմնական պատճառը Էստոնիայում ապրող քաղաքացիություն 

չունեցող անձանց մեծ թիվն էր, հիմնականում ռուսախոսներ: Հետագայում, սակայն, այս 

մեխանիզմի դերը երկարաժամկետ հեռանկարում ընդլայնվել է՝ ինտեգրման 

քաղաքականության զարգացման տեսանկյունից: Այն նաև քաղաքական կարևոր հարցերի շուրջ 

երկխոսության ֆորում է:  

Հետաքրքիր է նաև Ֆինլանդիայի փորձը («Sami») փոքրամասնությունների հետ կապված: 

Սամիները փոքրամասնություն են Ֆինլանդիայի հյուսիսում, նրանք նաև ապրում են 

Շվեդիայում, Նորվեգիայում և Ռուսաստանում, ունեն իրենց սեփական լեզուն և մշակույթը: 

Ընդհանուր առմամբ, Ֆինլանդիայում ապրում է մինչև 10 000 սամի: 1995 թվականից 

Ֆինլանդիայում սահմանադրական փոփոխություններ են մտցվել այս խմբի մշակութային 

ինքնավարությունը պահպանելու և նրա իրավունքներն ամրապնդելու համար: Նրանք կարող 

են իրենց լեզուն օգտագործել ինչպես դատարանում, այնպես էլ պետական և մունիցիպալ 

մակարդակներում՝ իրավասության և վարչական ոլորտում: 2012 թվականից ի վեր 

Ֆինլանդիայում բնակվող սամիի ներկայացուցիչ ռեզիդենտը «սամին» կարող է գրանցել որպես 

մայրենի լեզու: Խորհրդարանական բանաձևերը և կառավարության այլ որոշումները 

թարգմանվում են սամի լեզվով: Աշխարհագրական տեղանունները, որտեղ ապրում են այս 

մարդիկ, գրված են սամի լեզվով: 1996 թվականից նրանք ունեն առանձին ինքնավար 

խորհրդարան, որն ընտրվում է յուրաքանչյուր 4 տարին մեկ և որոշում է, թե ինչպես ծախսել 

սամիի համար հատկացված գումարը ազգային ընդհանուր բյուջեում: Սամիի խորհրդարանը 

ներկայացնում է նաև նախաձեռնություններ, որոնք վերաբերում են սամի լեզվին, մշակույթին, 

իրենց ժողովրդի՝ որպես աբորիգեն կարգավիճակին: Խորհրդարանը չունի ուժեղ քաղաքական 

իշխանություն, բայց խորհրդարանի հետ խորհրդակցվում է այնպիսի հարցեր, ինչպիսիք են 

օգտակար հանածոների արդյունահանումը, սոցիալական հարցերի պլանավորումը, պետական 

հողերի վարձակալությունը, ազգային պահպանվող պարկերի և արգելոցների ստեղծումը և այլն: 

Բացի այդ, Ֆինլանդիայում 1998 թվականից գործում է Էթնիկ փոքրամասնությունների 

խորհրդատվական խորհուրդ (ETNO): Կառավարությունը նշանակում է խորհրդի անդամներ և 

այն գործում է Արդարադատության նախարարության շրջանակներում, հիմնական շեշտը 

դնելով ներգաղթյալների, էթնիկ փոքրամասնությունների, հանրային ծառայողների, 

քաղաքական կուսակցությունների և քաղաքացիական հատվածի միջև երկխոսության և 

համագործակցության ամրապնդման վրա: 4 տարին մեկ նշանակվում է 34 մարդ, որոնք 

միգրացիայի, ինտեգրման, խտրականության արգելման փորձագետներ են, ինչպես նաև 

Ֆինլանդիայի տարբեր լեզվական, կրոնական և մշակութային համայնքների ներկայացուցիչներ: 

Խորհուրդը կարող է ներկայացնել առաջարկություններ և նախաձեռնություններ, օրինակ՝ 

օրենսդրական բարեփոխումների ժամանակ: Ազգային խորհրդատվական խորհուրդն ունի 7 

տարածաշրջանային խորհուրդ: 

Նորվեգիայում, ինչպես Ֆինլանդիայում, կա այսպես կոչված Kontaktforums, որը ֆորում է 

կենտրոնական կառավարության և փոքրամասնությունների միջև հանդիպման համար: 

Ընդհանուր ժողովները սովորաբար անցկացվում են ամեն տարի, ինչպես նաև անցկացվում են 

առանձին հանդիպումներ յուրաքանչյուր էթնիկ փոքրամասնության հետ: Եվս մեկ 

երկխոսության ձևաչափ Նորվեգիայում կոչվում է KIM, որը Նորվեգիայի կառավարության 

կողմից նշանակված կոմիտե է՝ փոքրամասնությունների հետ երկխոսությունը աջակցելու 

համար: Կոմիտեում նշանակվում է 35 մարդ՝ 4 տարին մեկ անգամ: Նրանք ներկայացնում են 

ներգաղթյալ համայնքների հետ աշխատող կազմակերպությունները, քաղաքական 

կուսակցությունները, կենտրոնական և մունիցիպալ միավորումները: 

 

Որոշ երկրներ ունեն հատուկ խորհրդատվական խորհուրդներ կամ խորհրդատվական 

ֆորումներ: Օրինակ, Շվեդիան և Ֆինլանդիան ունեն գնչուական համայնքի հարցերով 

խորհրդատվական խորհուրդ (Advisory Board on Romani Affairs (RONK), որի հիմնական 

նպատակն է խթանել գնչուների հավասար մասնակցությունը հասարակության մեջ, բարելավել 

նրանց կենսապայմանները, սոցիալ-տնտեսական կարգավիճակը և մշակույթը: Ֆինլանդիայում 

RONK- ի գործառույթները կապված են սոցիալական հարցերի նախարարության հետ: Դա 

պայմանավորված է նրանով, որ գնչուների հիմնական խնդիրները սոցիալական  են: Խորհուրդը 

նշանակվում է կառավարության կողմից երեք տարին մեկ, որին անդամակցում է 18 անդամ, 

որոնց կեսը գնչուներ են, իսկ կեսը՝ տարբեր նախարարության անդամներ: Գործունեությունն 

արդյունավետ դարձնելու համար այն ունի մշտական գլխավոր քարտուղարություն և 

քարտուղար: RONK-ը Ֆինլանդիայում ունի մի քանի տարածաշրջանային գրասենյակ: 

 

Շվեդիա 

 
Փոքրամասնությունների համար, բացառությամբ Sami բնակչության, Շվեդիայում չկա ստեղծված 

խորհրդատվական մեխանիզմ, չնայած Շվեդիան ակտիվորեն օգտագործում է ad hoc 

խորհրդատվության պրակտիկան: FCNM Խորհրդատվական խորհուրդը այս մեխանիզմը 

չհամարեց արդյունավետ մեխանիզմ և առաջարկեց ստեղծել հատուկ համախմբված կառույցներ 

նման խորհրդատվությունների համար:22 

 

Ռումինիա 

 
Ազգային փոքրամասնությունների խորհուրդը Ռումինիայում գործում է 1993 թվականից՝ 

կառավարության քարտուղարության ներքո: Խորհուրդը Կառավարության խորհրդատվական 

մարմին է, սակայն այն չունի առանձին իրավաբանական անձի կարգավիճակ: Այն բաղկացած է 

Ռումինիայի խորհրդարանում ներկայացված բոլոր փոքրամասնությունների 

կազմակերպությունների ներկայացուցիչներից: 

Խորհրդի գործառույթները ներառում են օրենսդրական նախաձեռնություններ, ազգային 

փոքրամասնությունների սոցիալական և մշակութային կյանքը բարելավելու համապատասխան 

նախաձեռնություններ, և խորհուրդը կարող է նաև ներկայացնել նախաձեռնություններ 

կրթության և վարչական այլ միջոցների բարելավման ուղղությամբ: Խորհուրդը հավաքվում է 

երեք ամիսը մեկ՝ լիագումար նիստերին, ինչպես խորհրդի այլ ենթահանձնաժողովներ 

(կրթության, մշակույթի, ԶԼՄ-ների, ֆինանսների, օրենսդրությա, միջազգային 

կազմակերպությունների և քաղհասարակության հարաբերությունների և այլն): 
 

22 See Advisory Committee on the Framework Convention for the Protection of National Minorities, “Opinion on 
Norway” (Council of Europe, Strasbourg, 2002), at 
<http://www.coe.int/t/dghl/monitoring/minorities/3_FCNMdocs/PDF_1st_OP_Norway_en.pdf> 

http://www.coe.int/t/dghl/monitoring/minorities/3_FCNMdocs/PDF_1st_OP_Norway_en.pdf

FCNM Խորհրդատվական կոմիտեի քննադատությունը խորհրդի հասցեին կապված էր նրա 

անդամության հետ, քանի որ խորհուրդը մեկ փոքրամասնության խմբից անդամակցության 

իրավունք էր տալիս միայն մեկ ներկայացուցչի և բացառում այլ կազմակերպությունների 

ներկայացուցչությունը խորհրդարանում: Նաև այն փաստը, որ խորհուրդը չունի իրավական 

կարգավիճակ, աշխատակազմ և վարչական շենք, նշանակում է, որ դրա արդյունավետությունը 

կասկածի տակ է դրվում: Բացի այդ, Խորհրդատվական կոմիտեի տեսակետներում 

պարզաբանված էր, որ խորհուրդը միշտ չէ, որ պատշաճ կերպով է արձագանքում 

փոքրամասնությունների խորհրդի առաջարկություններին նոր օրենսդրություն ընդունելիս՝ 

դրանով վնասելով փոքրամասնությունների իրավունքները:23 

 

Բացի այդ, Ռումինիայում գնչու փոքրամասնությունների համար կա բարձր մակարդակի 

ներկայացուցչություն կառավարությունում, մասնավորապես կա պաշտոն՝ պետական կանցլեր 

գնչուների հարցերով վարչապետի աշխատակազմի ներքո, որը գնչուների համայնքի կողմից 

նշանակվել է 2012 թվականին, սակայն դրա պատվավորությունից ու չվարձատրվելուց ելնելով 

նրա արդյունավետությունն ու ազդեցությունը ավելի պակաս էր: 

Մոլդովա 

 
Մոլդովայում միջէթնիկական հարաբերությունների բյուրոյի ներքո գործում է էթնոմշակութային 

կազմակերպությունների համակարգող խորհուրդ, որը միավորում է շուրջ 100 

կազմակերպություն, որոնք ներկայացնում են 19 ազգային փոքրամասնությունների խմբեր: 

Համակարգող խորհուրդը ունի հանրային խորհրդատվական մարմնի կարգավիճակ, որը 

կամուրջ է հանդիսանում կառավարության և փոքրամասնությունների միջև: 

Փոքրամասնությունների կազմակերպությունները ներգրավված են որոշումների կայացման 

գործընթացում՝ ըստ նրանց հետաքրքրությունների ոլորտների: Խորհրդի նպատակն է 

ապահովել միջէթնիկական շփումների հաստատումը, նրանց համատեղ ներգրավումը 

ընդհանուր խնդիրների լուծման մեջ և որոշումների կայացման գործընթացին մասնակցությունը: 

 

Սերբիայի փորձը 

 
Սերբիայում կա մի քանի մեխանիզմ` ցույց տալու համար, որ այստեղ ճանաչվում են ազգային 

փոքրամասնությունների հատուկ իրավունքները, և որ ձեռնարկվում են միջոցներ/ 

մեխանիզմներ, որպեսզի փոքրամասնությունները ունենան նույն հնարավորությունները, ինչ 

մեծամասնության անդամները: Սերբիան օրենսդրական և գործադիր մակարդակներում, 

ինչպես նաև ինքնուրույն՝ մի քանի մեխանիզմ է փորձարկել. 

 
1) Խորհրդարանական աշխատանքային մարմիններ՝ հատուկ խորհրդարանական կոլեգիա, 

որը լիազորություն ունի աշխատել բացառապես ազգային փոքրամասնությունների 

իրավունքների կամ ընդհանուր իրավունքների հետ միասին: Նման մեխանիզմի ներդրման 

հիմնական խնդիրն է ապահովել փոքրամասնությունների ազդեցությունն օրենսդրության 

վրա: Նման մարմինների առկայությունը, որպես կանոն, ենթադրում է կանոնավոր 

հաղորդակցություն էթնիկ ազգային փոքրամասնությունների ներկայացուցիչների 
 

23 ECMI, Handbook, Participatory Mechanisms for National Minorities, 2015. pg, 31. 

համապատասխան մարմինների հետ, որոնք անհրաժեշտ են խնդիրները և դրանց լուծման 

ուղիները հայտնաբերելու համար: Այն ունի նաև խորհրդարանական վերահսկողության 

գործառույթ: Այս մարմինների աշխատանքի որակը մեծապես կախված է համայնքի 

ներկայացուցիչների կողմից բարձրացված համապատասխան արդիական խնդիրներից: 

Կարևոր է, որ փոքրամասնությունները ակտիվորեն ներկայացված լինեն խորհրդում, 

օրինակ, հնարավոր է, կոնկրետացվի փոքրամասնություններին պատկանող անդամների 

նվազագույն քանակը: 

 
Սերբիայի անկախության օրվանից միշտ եղել է համապատասխան խորհուրդ 

փոքրամասնությունների հարցերով: Այսօր այս խորհուրդը կոչվում է Մարդու 

իրավունքների, փոքրամասնությունների իրավունքների և գենդերային հավասարության 

խորհուրդ: 17 հոգուց բաղկացած խորհուրդը վերահսկում է փոքրամասնությունների 

իրավունքների վերաբերյալ միջազգային պայմանագրերի կատարումը: Խորհուրդը ուղիղ 

կապ ունի ազգային փոքրամասնությունների ազգային խորհրդի հետ: Խորհրդի կազմի 

որոշման կանոնները կոնկրետացված չեն, ինչը սպառնում է նրա գործունեության 

արդյունավետությանը: Կանոնադրությունը հստակ չի երաշխավորում, որ խորհրդի 

կազմում պետք է ներկայացվեն ազգային փոքրամասնությունները, ինչպես նաև չի նշվում 

անդամների նվազագույն թիվը: 

2) Փոքրամասնությունների իրավունքների պաշտպանության անկախ հաստատություններ - 

ՄԻՊ գրասենյակ: 

3) Փոքրամասնությունների ազգային խորհուրդ - խորհրդի ստեղծումը պայմանավորված էր 

2001 թվականի փոքրամասնությունների իրավունքների ակտով: Ազգային 

փոքրամասնությունների անդամները կարող են ընտրել իրենց խորհուրդը, որպեսզի 

ինքնակառավարումը պաշտպանի նրանց լեզուն, գիրը, կրթությունը, տեղեկատվությունը 

և մշակույթը: Խորհուրդները ստեղծվում են ազգային փոքրամասնությունների որոշակի 

խումբ ներկայացնելու և նրանց որոշումների կայացման գործընթացում ներգրավելու 

համար: Նման խորհուրդները սովորաբար ունենում են 15-35 անդամ՝ կախված 

փոքրամասնությունների քանակից: Նրանք գործում են 4 տարվա ընթացքում: Ազգային 

խորհուրդներն ունեն տարբեր իրավասություններ: Ներքին կազմակերպումից ու 

կառուցվածքը սահմանելուց զատ դրանք ունեն միայն խորհրդատվական գործառույթ: 

Կարող են  նաև պետական գերատեսչություններին առաջարկություններ և կարծիքներ 

ներկայացնել վերոնշյալ 4 թեմաների վերաբերյալ: Կարծիքներն իրավաբանորեն 

պարտադիր բնույթ չունեն, չնայած որոշումներ կայացնող մարմինները պարտավոր են 

որոշում կայացնելուց առաջ դիմել խորհրդին՝ կարծիքների համար: Առանց 

խորհրդակցության կայացված ցանկացած որոշում անվավեր է:  

 
Խորհրդի անդամները կարող են ընտրվել երկու եղանակով` ուղղակի կամ անուղղակի: 

Փոքրամասնություններն իրենք են որոշում մոդելը: Երկու մոդելն էլ պահանջում է 

ընտրողների ցուցակների նախնական ձևավորում: Ընտրությունների վերաբերյալ որոշումը 

կայացնում է համապատասխան պետական գործակալությունը և նախարարությունը 

իրականացնում ընտրությունների վարչարարությունը: Խորհուրդները ֆինանսավորվում 

են կենտրոնական և տեղական բյուջեներից, կարող են նաև դիմել դոնորներին: Ինչպես վերը 

նշվեց, ֆինանսական միջոցները անհրաժեշտ են խորհրդի աշխատանքի, հաստատությանը  

օժանդակելու և կազմակերպչական նպատակների համար: Նախարարությունը 

վերահսկում է ազգային խորհուրդը, ինչպես նաև կառավարում է նրա ֆինանսական 

ռեսուրսները:  

 

4) Միջէթնիկական հարաբերությունների խորհուրդ - Սերբիայում այս մեխանիզմը 

ինքնակառավարման մակարդակում է: Նրանց հիմնական գործառույթն է 

բանակցել/մտածել փոքրամասնությունների հավասարության պաշտպանությանն ու 

բարելավմանը վերաբերող հարցերի շուրջ: Պարտադիր է, որ նման խորհուրդ գոյություն 

ունենա բոլոր բազմազգ բնակավայրերում: Ուստի աշխատանքային խմբերը բաղկացած են 

բոլոր փոքրամասնությունների ներկայացուցիչներից, խորհրդի կառուցվածքը և 

աշխատանքը կարգավորվում են տեղական մունիցիպալիտետի կողմից ընդունված 

օրենսդրական ակտերով: Դրանք խորհրդատվական գործառույթի մարմիններ են: 

Բազմազգ բնակավայր է համարվում այն տարածքը, որտեղ 5%-ից ավելի ապրում է 

փոքրամասնության ներկայացուցիչ, կամ եթե ընդհանուր հաշվով 

փոքրամասնությունների կոնկրետ խմբի քանակը ամբողջ բնակչության 10%-ից ավելի է: 

 

4. Խորհրդատվական մեխանիզմները Վրաստանում 

 
Խորհրդատվական մեխանիզմները էական նշանակություն ունեն էթնիկ 

փոքրամասնությունների կարիքները, իրավունքներն ու շահերը քաղաքական օրակարգ 

մտցնելու, որոշումների կայացման գործընթացում ազդեցությունը մեծացնելու համար: Միևնույն 

ժամանակ, խորհրդատվական մեխանիզմները քննարկումների և միջէթնիկական 

երկխոսության, խաղաղության և համերաշխության նպաստող տարածքներ են: Սակայն, 

կարևոր է նշել, որ խորհրդատվական մեխանիզմները փոքրամասնությունների քաղաքական 

մասնակցության ձևերից է, և կարևոր է, որ պետությունն ունենա այլ հատուկ մեխանիզմներ և 

մոտեցումներ` էթնիկ փոքրամասնությունների քաղաքական ներկայացվածությունն ու 

մասնակցությունը բարձրացնելու համար: Հատկապես այն պատմական և քաղաքական 

համատեքստում, երբ գերիշխող քաղաքական կարգը էթնիկ փոքրամասնություններին պատշաճ 

հնարավորություններ չի տալիս պետության հետ նույնականացման, քաղաքական 

իշխանության, իրավունքների և ռեսուրսների արդարացիորեն բաժանման համար: Ցավոք, 

Վրաստանում, որտեղ ազգային փոքրամասնությունների քաղաքականությունում և հանրային 

կյանքում մասնակցությունը թույլ է, քաղաքական մասնակցությունը խթանելու համար չկա ոչ 

մի հատուկ մեխանիզմ՝ ոչ տեղական, ոչ էլ կենտրոնական կառավարման մակարդակում:24 

Առկա խորհրդակցական մեխանիզմները թույլ են ապահովում պետության հետ 

փոքրամասնությունների խմբերի կանոնավոր և ինստիտուցիոնալացված երկխոսության 

ձևաչափերը: 

Մեր իրականության մեջ հիմնական խորհրդատվական մեխանիզմը Վրաստանի Ժողովրդական 

պաշտպանի աշխատակազմին կից ազգային փոքրամասնությունների խորհուրդն է, որը 

գործում է 2005 թվականից: Խորհուրդը կազմված է էթնիկ փոքրամասնությունների 

հիմնախնդիրների շուրջ աշխատող 80-ից ավել կազմակերպությունից, ինչպես մայրաքաղաքից, 
 

24 Երրորդ կարծիքը Վրաստանի մասին, 2019 թ. 7 մարտ, էջ. 7. Տե՛ս: https://rm.coe.int/3rd-op-georgia- 
en/1680969b56 

https://rm.coe.int/3rd-op-georgia-en/1680969b56
https://rm.coe.int/3rd-op-georgia-en/1680969b56

այնպես էլ շրջաններից: Խորհուրդը, ըստ էության, ժողովրդավարական, ինքնավարորեն 

ինքնակազմակերպվող հարթակ է և ժողովրդական պաշտպանի ներքո գոյությունը նրա 

ինստիտուցիոնալ անկախության կարևոր երաշխիքն է: Էթնիկ փոքրամասնությունների 

խորհրդի հիմնական խնդիրներն են. 1. Խրախուսել խորհրդատվությունն ու երկխոսությունը 

էթնիկ փոքրամասնությունների և կառավարության միջև. 2. Առաջարկել նախաձեռնություններ 

և դիտողություններ փոքրամասնությունների վերաբերյալ քաղաքականության և ծրագրերի 

մշակման գործընթացում. 3. Ժամանակին արձագանքել փոքրամասնությունների իրավունքների 

խախտումներին և կոնֆլիկտային իրավիճակներին. 4. Ժողովրդական պաշտպանի և այլ 

պաշտոնատար անձանց համար առաջարկությունների պատրաստում: Էթնիկ 

փոքրամասնությունների խորհուրդը կարևոր դեր է խաղացել Քաղաքացիական 

հավասարության և ինտեգրման ռազմավարության և գործողությունների պլանի մշակման, 

ինչպես նաև դրա մոնիթորինգի գործընթացում: Խորհրդի դերը մեծ է նաև էթնիկ 

փոքրամասնությունների առջև ծառացած մարտահրավերների հայտնաբերման գործում: 

Սակայն, ազգային փոքրամասնությունների հիմնախնդիրների նկատմամբ իշխանությունների 

ցածր հետաքրքրության և պատշաճ քաղաքական կամքի բացակայության պատճառով 

խորհուրդը չի կարող դառնալ պետական գերատեսչությունների հետ կանոնավոր և 

ինստիտուցիոնալ երկխոսության հարթակ: Խորհուրդը օրենքով սահմանված կարգով 

ներգրավված չէ խորհրդարանի, կառավարության կողմից մարդու իրավունքների և 

քաղաքականության վերաբերյալ որոշումներ կայացման գործընթացում: Սա հաստատում է 

Շրջանակային կոնվենցիայի Խորհրդատվական կոմիտեի երրորդ եզրակացությունը, որում 

ասվում է, որ Ժողովրդական պաշտպանի աշխատակազմի խորհուրդը բարենպաստ 

խորհրդատվական մեխանիզմ է, սակայն խորհրդատվական համակարգը ձևավորված և 

համակարգված չէ պետական մարմինների հետ: 

Հաշտության և քաղաքացիական հավասարության պետնախարարի աշխատակազմին կից 

հարթակները չեն կարողանում լրացնել առկա բացը: Այս գործակալությունը ղեկավարվում է 

կառավարության որոշմամբ ստեղծված կառավարական հանձնաժողովի կողմից, որն ըստ 

էության ունի ոչ թե խորհրդակցական, այլ համակարգող մանդատ (այդպիսով այն չի կարելի 

համարվել խորհրդատվական մեխանիզմ): Հանձնաժողովը բաղկացած է տարբեր 

կենտրոնական պետական գործակալությունների և ինքնակառավարման մարմինների 

ներկայացուցիչներից:25 Հանձնաժողովի հիմնական խնդիրներն են. Ա) քաղաքացիական 

հավասարության և ինտեգրման պետական ռազմավարության և գործողությունների պլանի 

իրագործումը համակարգելը/խթանելը. Բ) քաղաքացիական հավասարության և ինտեգրման 

պետական ռազմավարության և գործողությունների ծրագրի կատարման հաշվետվություն և 

գնահատում. Գ) քաղաքացիական հավասարության և ինտեգրման պետական 

ռազմավարության և գործողությունների պլանի հետ կապված առաջարկությունների 

պատրաստում, ինչպես նաև քաղաքացիական ինտեգրման գործընթացում ընթացիկ արդի 

խնդիրների քննարկում: Կառավարական հանձնաժողովը կազմակերպել է տարբեր 

աշխատանքային-թեմատիկ խմբեր: Նրանք պարբերաբար հանդիպում են ապարատի 

նախաձեռնությամբ և չեն գործում կանոնավոր կերպով: 2019 թվականի հունվարին 

պետնախարարի աշխատակազմին կից ստեղծվեց խորհրդատվական խորհուրդ, որին 

մասնակցում են փոքրամասնությունների և փորձագիտական շրջանակների ներկայացուցիչներ: 
 

25 Տե՛ս. Վրաստանի կառավարության որոշում №122, 2020 թ. 20 փետրվար: 

Խորհուրդը չունի օրենսդրական մակարդակով սահմանված մանդատ և գործառույթներ, ինչպես 

նաև մշտական և համակարգված աշխատանքի կանոնակարգ, իսկ խորհրդի անդամները 

որոշվում են պետնախարարի անձնական որոշմամբ: Այսպիսով, ակնհայտ է, որ ոչ միայն 

խորհրդարանի և կառավարության, այլև պետնախարարի աշխատակազմի մակարդակում չկա 

էթնիկ փոքրամասնությունների համար ներառական/ներկայացուցչական, կանոնավոր և կայուն 

խորհրդատվական հարթակ, որին նա պարբերաբար լսում և զեկուցում է հանձնում: 

 
Պարզ է, որ այս պայմաններում էապես կարևոր է դառնում, քաղաքականության և մարդու 

իրավունքների կարևոր հարցերի վերաբերյալ որոշումներ կայացնելիս՝ խորհրդարանը և 

կառավարությունը պարտավորություն ունենան կանոնավոր, բաց և ժողովրդավարական, 

օրենքով սահմանված  խորհրդակցություններ անցկացնել Ժողովրդական պաշտպանի 

գրասենյակին կից գործող ազգային փոքրամասնությունների խորհրդի հետ: 

 
Այս պայմաններում օրակարգ է մտնում նաև այդ հարթակների բազմաթիվ անդամների 

ներկայացուցչության կանոններ սահմանելու անհրաժեշտությունը` հիմնված 

ներառականության, ժողովրդավարության և բաց լինելու սկզբունքների վրա, բոլոր էթնիկ 

խմբերին ձայն բարձրացնելու, ներկայացնելու և մասնակցելու հնարավորություն տալով և 

նվազագույնի հասցնելով անդամների նկատմամբ կառավարության վերահսկողությունն ու 

գործիքավորման ռիսկերը: 

 
Ինչ վերաբերում է ինքնակառավարման մակարդակում փոքրամասնությունների 

խորհրդատվական մեխանիզմներին, որոշ շրջաններում, որտեղ փոքրամասնությունները խիտ 

են  բնակեցված, նահանգապետի գրասենյակի ներքո ստեղծվել են խորհրդատվական 

խորհուրդներ, որոնք հիմնականում ունեն քաղաքացիական ներգրավվածության 

գործառույթներ և անմիջական ուղղված չեն փոքրամասնությունների խորհրդատվական 

մեխանիզմներին: Սակայն, գոյություն ունեցող մեխանիզմների աշխատանքը ցույց է տալիս, որ 

դրանք պարբերաբար չեն հավաքվում, ոչ էլ որոշված է նրանց մանդատը: 

 
Տեղական ինքնակառավարման օրենսգրքի առանձին բաժնում նշվում է ինքնակառավարման 

իրականացման մեջ քաղաքացիների մասնակցությունը և մանրամասն նկարագրվում 

քաղաքացիների մասնակցության ձևերը, ինչպիսիք են՝ Ա) Բնակավայրի ընդհանուր ժողով - սա 

գյուղի/ավանի/քաղաքի բնակչության ինքնակազմակերպման և տեղական ինքնակառավարման 

իրականացման մեջ քաղաքացիների մասնակցության ձև է, որն ապահովում է բնակավայրի և 

մունիցիպալիտետի համար կարևոր հարցերի քննարկման, դրանց լուծման և 

մունիցիպալիտետի մարմինների առջև դրանց նախաձեռնման գործընթացներին 

քաղաքացիների արդյունավետ ներգրավումը: Բ) Խնդրագիր - բնակչությունը հնարավորություն 

ունի ստորագրահավաքի միջոցով քաղաքային խորհրդում նախաձեռնել որոշման նախագիծ: 

Խնդրագիր ներկայացնելու իրավունք ունի գրանցված ընտրողների 1%-ը, ինչպես նաև 

ընդհանուր ժողովը: Գ) Քաղաքացիական խորհրդատվական խորհուրդ - քաղաքացիական 

խորհրդատվական խորհուրդը Քաղաքապետի և Թբիլիսիի շրջանի գամգեբելիի 

խորհրդակցական մարմինն է: Քաղաքացիական խորհրդատվական խորհուրդը բաղկացած է 

ձեռնարկատիրական իրավաբանական անձանց, հասարակական կազմակերպությունների և 

մունիցիպալիտետի  բնակչության ներկայացուցիչներից: Քաղաքացիական խորհրդատվական 

Խորհուրդը մունիցիպալիտետի կողմից որոշումների կայացման գործընթացում ակտիվ 

քաղաքացիների ներգրավման ձևերից է: Խորհրդատվական խորհուրդը հիմնականում կազմված 

է քաղաքացիների փոքր խմբից: Համաձայն օրենսգրքի, այն պետք է ունենա առնվազն 10 անդամ: 

Խորհրդի անդամներն ընտրվում են գամգեբելիի/քաղաքապետի կողմից` ելնելով նրանց 

ազնվությունից, փորձից, պրոֆեսիոնալիզմից, հարգանքից և այլ չափորոշիչներից: Համաձայն 

օրենսգրքի, քաղաքացիական խորհրդատվական խորհրդում նույն սեռի անդամների թիվը 

չպետք է պակաս լինի 1/3-ից, հակառակ դեպքում՝ խորհուրդը լիազորված չի լինի: Համաձայն 

օրենսգրքի, գամգեբելին/քաղաքապետը պարտավոր է քաղաքացիական խորհրդատվական 

խորհրդին քննարկելու համար ներկայացնել մունիցիպալիտետի բյուջեի և այլ կարևոր 

վարչաիրավական ակտերի նախագծերը, աշխարհագրական օբյեկտների անվանումների 

առաջարկները, տարածական պլանավորման փաստաթղթերը, ինչպես նաև 

ենթակառուցվածքային և սոցիալական այլ նախագծերը: Քաղաքացիական խորհրդատվական 

խորհուրդների հիմնադրման փաստաթղթերում նկարագրվում է քաղաքապետարանի առջև 

Խորհրդատվական խորհրդի պարտականությունները, բայց չեն նշում քաղաքապետարանի 

պարտականությունները խորհրդի առջև: Բացի այդ, անհասանելի է հանրային 

տեղեկատվություն այն մասին, թե ովքեր են խորհրդատվական խորհրդի անդամները: Դ) 

Մունիցիպալիտետի սակրեբուլոյի (քաղաքային ժողով) և մունիցիպալիտետի սակրեբուլոյի 

հանձնաժողովի նիստերին մասնակցություն -  ցանկացած անձ իրավունք ունի մասնակցելու 

մունիցիպալիտետի սակրեբուլոյի և սակրեբուլոյի հանձնաժողովի հանրային հանդիպումներին 

առանց նախնական ծանուցման և/կամ նախնական թույլտվության: Ե) Քաղաքապետի և 

սակրեբուլոյի անդամի կատարած աշխատանքների վերաբերյալ հաշվետվությունների լսում 

- մունիցիպալիտետի քաղաքապետը և սակրեբուլոյի անդամները պարտավոր են բնակչությանը 

կատարած աշխատանքների մասին հաշվետվություն ներկայացնել առնվազն տարին մեկ 

անգամ, ոչ ուշ, քան նոյեմբերի 1-ը: Մունիցիպալիտետի տարածքում գրանցված ընտրողն 

իրավունք ունի առանց որևէ արգելքի ներկա գտնվելու մունիցիպալիտետի քաղաքապետի և 

սակրեբուլոյի անդամի հանրային զեկույցների քննարկմանը:  

 

Քաղաքացիների մասնակցության մեխանիզմները, որոնք նախատեսված են տեղական 

ինքնակառավարման օրենսգրքում, ուղղված են բոլոր քաղաքացիների, այդ թվում՝ ազգային 

փոքրամասնությունների կարիքներն ու մտահոգությունները մունիցիպալիտետում որոշումներ 

կայացնող անձանց հասցնելու համար: Սակայն, պետք է ասել, որ այդ մեխանիզմները տեղական 

մակարդակում թույլ են գործում և չեն դարձել իրական մասնակցության և ժողովրդավարության 

հարթակներ: Էթնիկ փոքրամասնություններով խիտ և ավանդաբար բնակեցված շրջաններում 

այս ամենին ավելանում է համակարգային մարտահրավերները (լեզվի քաղաքականություն, 

լեզվի իմացություն, ժողովրդավարական պրակտիկայի թույլ փորձ, թույլ ներկայացուցչություն, 

օտարման և անվստահության բարձր մակարդակ, սոցիալական հիասթափություն և այլն), 

որոնք նման մեխանիզմների արդյունավետ և իրական աշխատանքը ավելի են բարդացնում:  

 

 

 

 

 

 



22  

 

Սակայն, չնայած այն քննադատություններին, որոնք կարող են հնչել այս մեխանիզմների 

աշխատանքի նկատմամբ,26  այն շրջաններում, որտեղ ազգային փոքրամասնությունները խիտ 

են բնակեցված, փոքրամասնությունների համար գոյություն չունեն առանձին խորհրդատվական 

մեխանիզմներ, որոնք  տեղում նրանց կարիքների և իրավունքների վրա կենտրոնացած 

քաղաքականություն վարելու և միջէթնիկական երկխոսության հարթակ կդառնան:  

 
Այսպիսով, կարելի է ասել, որ մեր քաղաքական համակարգում խորհրդատվական 

մեխանիզմները հիմնականում գոյություն ունեն ինքնակազմակերպման (Ժողովրդական 

պաշտպանին առընթեր ազգային փոքրամասնությունների խորհուրդ) կամ հատուկ 

գերատեսչությանը կից ad hoc աշխատանքային խմբերի ձևաչափով, և դրանք չունեն ամուր և 

ինստիտուցիոնալ երկխոսության ձև բարձրագույն օրենսդիր և գործադիր մարմինների հետ: 

Հետևաբար, խիստ կարևոր է սկսել քաղաքական քննարկումներ խորհրդատվական 

մեխանիզմների ամրապնդման խնդրի և քաղաքականության փոփոխման գործընթացի 

վերաբերյալ, որը միջազգային չափանիշների և փորձերի հետ միասին կհիմնվի էթնիկ 

փոքրամասնությունների կազմակերպությունների և այդ թեմաներով աշխատող 

կազմակերպությունների ժողովրդավարական խորհրդակցություններին: 

 
Իրական տեղական ինքնակառավարումը երկրում ժողովրդավարության հիմքն է և հանրային 

կյանքում քաղաքացիների մասնակցության ամենաարդյունավետ և կարևոր հարթակը: 

Ժողովրդավարության այս մակարդակում ազգային փոքրամասնությունների մասնակցության 

ամրապնդումը քաղաքական օտարացումը լուծելու և փոքրամասնությունների կարիքներն ու 

դժգոհությունները լուծելու ռեսուրս ունի: Ուստի կարևոր է, որ ազգային 

փոքրամասնությունների համար իրական, ժողովրդավարական խորհրդատվության 

մեխանիզմներ ստեղծվեն նաև նահանգապետի գրասենյակի և տեղական ինքնակառավարման 

մակարդակով: Տեղում ավելի ընդգրկուն, խորհրդակցական քաղաքական միջավայր ստեղծելու 

և ազգամիջյան/կրոնական երկխոսությունը սատարելու համար խորհրդատվական 

մեխանիզմների ստեղծումը լրացուցիչ սոցիալական ազդեցություն կունենա: 

 
Այս զեկույցի հիման վրա Մարդու իրավունքների ուսումնասիրության և մոնիթորինգի 

կենտրոնը (EMC) առաջիկայում նախատեսում է մի շարք քննարկումներ Ժողովրդական 

պաշտպանի և դրան կից ազգային փոքրամասնությունների խորհրդի, այլ ակտիվիստների և 

կազմակերպությունների հետ և պետությանը կառաջարկի խորհրդատվական մեխանիզմների 

բարելավման կոնկրետ տեսլականներ և ուղիներ: 

 
 

26 Տե՛ս: Ազգային փոքրամասնությունների քաղաքական մասնակցության ամրապնդումը Մառնեուլիի 

մունիցիպալիտետում, https://emc.org.ge/ka/products/etnikuri-umtsiresobebis-politikuri-monatsileobis- 

gadzliereba-marneulis-munitsipalitetshi;  

Բնակավայրի ընդհանուր ժողով – Ցուցադրական ժողովրդավարություն, իրական ժողովրդավարության 

փոխարեն: EMC-ն դիմում է Մառնեուլիի մունիցիպալիտետին. 

 

https://emc.org.ge/ka/products/dasakhlebis-saerto-krebebi-mochvenebiti-demokratia-realuri-demokratiis-natsvlad- emc-

